Тропарь священномученику Ермогену, патриарху Московскому





Тропарь, глас 8


Российския земли первопрестольниче, и неусыпный о ней к Богу молитвенниче! За веру Христову и паству твою душу свою положив, державу нашу утвердил еси и стра�ну нашу от нечестия избавил еси. Темже вопием ти: спасай нас молитвами твоими, священномучениче Ермогене, отче наш.





Тропарь, глас 4 (Прославление)


Приспе день светлаго торжества, град Москва радуется, и с ним Русь Пра�вославная ликовствует песньми и пеньми духовными: днесь бо священное торжество в явлении честных и многоцелебных мощей  святителя и чудотворца Ермогена, якоже солнце незаходимое возсия светозарными лучами, разгоняя тьму искушений же и бед от вопиющих


верно: спасай нас, яко предстатель наш, великий Ермогене.





Кондак, глас 6


Темницею и гладом изнуряем, даже до смерти верен пребыл еси, блаженне Ермо�гене, малодушие от сердец людей твоих изгоняя и на общий подвиг вся призывая. Темже и нечестивых мятеж низложил еси и державу нашу утвердил еси, да вси зовем ти: радуйся, заступниче Российския земли.


